ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
ՎԵՐԱԲԵՐՅԱԼ 

1. Իրավական ակտի անհրաժեշտությունը (նպատակը)․
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի այսուհետ՝ Նախագիծ ընդունման անհրաժեշտությունը բխում ՀՀ կառավարության 2024 թվականի օգոստոսի 22-ի N 1392-Լ որոշման 1-ին կետի 4-րդ և 5-րդ ենթակետերով հաստատված ««Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման աջակցության 2025-2028 թվականների» և «Հայաստանի Հանրապետությունում 2025-2029 թվականների տավարաբուծության զարգացման» ծրագրերի իրականացման նպատակով ֆինանսական միջոցների տրամադրամբ։

1. Ընթացիկ իրավիճակը և առկա խնդիրները․
 	ՀՀ կառավարության 2025 թվականի ապրիլի 10-ի N 419 որոշմամբ փոփոխություն և լրացումներ են կատարվել ՀՀ կառավարության 2024 թվականի օգոստոսի 22-ի N 1392-Լ որոշման մեջ, և որոշման 1-ին կետի 4-րդ և 5-րդ ենթակետերով հաստատվել են ««Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման աջակցության 2025-2028 թվականների» և «Հայաստանի Հանրապետությունում 2025-2029 թվականների տավարաբուծության զարգացման» ծրագրերը, և անհրաժեշտություն է առաջացել «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ, լրացումներ կատարել և ֆինանսական միջոցներ հատկացնել այս ծրագրերի իրականացման նպատակով։ 
[bookmark: _Hlk179356801]Սույն որոշման նախագծով առաջարկվում է 2025 թվականի պետական բյուջեով հաստատված ՀՀ էկոնոմիկայի նախարարության «1187» դասիչի Գյուղատնտեսության արդիականացման ծրագրով նախատեսել՝ 
«12021 «Հայաստանի Հանրապետությունում 2025-2029 թվականնների տավարաբուծության զարգացման ծրագրի շրջանակներում սուբսիդավորում» միջոցառումը, որի իրականացման համար անհրաժեշտ է հատկացնել 13 750,0 հազ․ դրամ և սահմանել «Ձեռք բերվող  խոշոր եղղջերավոր տոհմային կենդանիների քանակ, գլուխ՝ 150» ոչ ֆինանսական ցուցանիշ,
«12022 «Հայաստանի Հանրապետությունում 2025-2029 թվականների տավարաբուծության զարգացման ծրագրի շրջանակներում աջակցություն» միջոցառումը, որի իրականացման համար անհրաժեշտ է հատկացնել 55 000,0 հազ․ դրամ և սահմանել «Ձեռք բերվող  խոշոր եղղջերավոր տոհմային կենդանիների քանակ, գլուխ՝ 150» ոչ ֆինանսական ցուցանիշ։
«12023 «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման աջակցության ծրագրի շրջանակներում սուբսիդավորում» միջոցառումը, որի իրականացման համար անհրաժեշտ է հատկացնել 5 060,0 հազ․ դրամ և սահմանել «1 հատ՝ կառուցվող/վերակառուցվող անասնաշենք 2-րդ մոդելի 1-ին փուլ» ոչ ֆինանսական ցուցանիշ,
«12024 «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման աջակցության ծրագրի շրջանակներում աջակցություն» միջոցառումը, որի իրականացման համար անհրաժեշտ է հատկացնել 13 545,0 հազ․ դրամ և սահմանել «1 հատ՝ կառուցվող/վերակառուցվող անասնաշենք 1-ին մոդելի 1-ին փուլ» ոչ ֆինանսական ցուցանիշ,
2025 թվականին վերոնշյալ ծրագրերի շրջանակներում նախատեսվում է աջակցություն տրամադրել 2 ուղղությամբ՝ վարկերի սուբսիդավորմամբ և փոխհատուցմամբ, միջոցառումների կատարումն ապահովելու համար ֆինանսական միջոցներ տրամադրելու նպատակով անհրաժեշտություն է առաջացել վերաբաշխել՝
1022  «Գյուղատնտեսության խթանման ծրագիր» ծրագրի 12013 «Հայաստանի Հանրապետությունում արդյունաբերական խեցգետնաբուծության զարգացման» միջոցառման ֆինանսական միջոցներից՝ 42,155․0 հազ․ դրամ, արդյունքային ցուցանիշների փոփոխությունը պայմանավորված է ծրագրի շրջանակներում հայտերի ստացմամբ։
1116 «Անասնաբուժական ծառայություններ» ծրագրի «11006 Կովերի արհեստական սերմնավորման միջոցառումների իրականացում» միջոցառման ֆինանսական միջոցներից՝ 33 200,0 հազ․ դրամ, կանխատեսման համար հիմք են հանդիսացել մարզպետների աշխատակազմներից ստացված կովերի արհեստական սերմնավորման աշխատանքներ իրականացնելու համար կազմակերպությունների ներկայացված հայտերը։
1187-12020 «Մեղվաբուծության զարգացման փորձնական ծրագիր» միջոցառման իրականացման համար սահմանված ֆինանսական միջոցներից՝ 12,000․00 հազ․ դրամ /արդյունքային ցուցանիշներից՝ 300 մեղվափեթակ՝մեղվաընտանիքի հետ միասին/:

3. Կարգավորման նպատակը և բնույթը․ 
Նախագծի ընդունման նպատակն է ՀՀ կառավարության 2024 թվականի օգոստոսի 22-ի N 1392-Լ որոշման 1-ին կետի 4-րդ և 5-րդ ենթակետերով հաստատված ծրագրերի միջոցառումների իրականացման նպատակով ֆինանսական միջոցների հատկացումը։
 «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման աջակցության 2025-2028 թվականների ծրագրի միջոցառումների իրականացման նպատակն է շարունակել ժամանակակից տեխնոլոգիաներով գործող «Խելացի» անասնաշենքերի հիմնմանն աջակցելու պետական քաղաքականությունը և ընդլայնել ծրագրի շահառուների շրջանակը՝ տրամադրելով մատչելի ֆինանսական ռեսուրսներ՝ ժամանակակից պահանջներին համապատասխան անասնաշենքերի կառուցման, վերակառուցման և տեխնոլոգիական ապահովման համար։
Հայաստանի Հանրապետությունում 2025-2029 թվականների տավարաբուծության զարգացման ծրագրի նպատակն է նպաստել տոհմային խոշոր եղջերավոր կենդանիների ձեռքբերմանը, տավարաբուծության ոլորտում տոհմային գործի վերականգնմանը, լայնածավալ տոհմասելեկցիոն միջոցառումների իրականացմանը, տավարաբուծության աստիճանական ինտենսիվացմանը, տավարի մսի և կաթի արտադրության ծավալների ավելացմանը, ինչպես նաև տավարաբուծությամբ զբաղվող տնտեսավարողների մրցունակության բարձրացմանը։
 Գյուղատնտեսության ոլորտի աջակցություն տրամադրելու նպատակն է մասամբ խթանել գյուղացիական տնտեսությունների գործունեությանը։ 

4. Պետական բյուջեի վրա ազդեցությունը․
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման արդյունքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:
Միաժամանակ տեղեկացնում ենք, որ նվազեցվող միջոցառման ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:

5. Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է ՀՀ էկոնոմիկայի նախարարության կողմից։

6. Կապը ռազմավարական փաստաթղթերի հետ 
Համաձայն «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին ՀՀ կառավարության 2021 թվականի նոյեմբերի 18-ի N 1902-Լ որոշման 9-րդ կետ «Գյուղատնտեսության զարգացում և արտադրողականության բարձրացում», 9.3-րդ ենթակետ՝ «ՀՀ գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության իրականացում»:

7. Ակնկալվող արդյունքը․
[bookmark: _Hlk179362577] «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման աջակցության 2025-2028 թվականների ծրագրի իրականացման  արդյունքում կավելանան ժամանակակից պահանջներին համապատասխան անասնաշենքերը, ինչը կնպաստի անասնաբուծության ճյուղի արտադրողականության բարձրացմանը և արտադրության ծավալների ավելացմանը:
[bookmark: _Hlk179362605]Հայաստանի Հանրապետությունում 2025-2029 թվականների տավարաբուծության զարգացման ծրագրի իրականացման արդյունքում հնարավորություն կնձեռնվի 2025-2029 թվականների ընթացքում պետական աջակցությամբ տավարաբուծությամբ զբաղվող տնտեսավարողներին ձեռք բերել տարբեր սեռահասակային խմբերի խոշոր եղջերավոր տոհմային կենդանիներ, ինչը կնպաստի անասնաբուծության ճյուղի արտադրողականության բարձրացմանը և կենդանական ծագման մթերքների արտադրության ծավալների ավելացմանը:
[bookmark: _Hlk179362009][bookmark: _Hlk178259662]

